Հավելված թ. 1

ՀՀ կառավարության 2011թ.  

թ.   –Ն որոշման
ԾՐԱԳԻՐ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀՈՂՕԳՏԱԳՈՐԾՈՂՆԵՐԻՆ ՄԱՏՉԵԼԻ ԳՆԵՐՈՎ ԱԶՈՏԱԿԱՆ ՊԱՐԱՐՏԱՆՅՈՒԹԻ ՁԵՌՔ ԲԵՐՄԱՆ ՆՊԱՏԱԿՈՎ ՊԵՏԱԿԱՆ ԱՋԱԿՑՈՒԹՅԱՆ
1. Ծրագրի նպատակն է աջակցել Հայաստանի Հանրապետության մարզերի հողօգտագործողներին մատչելի գներով ազոտական պարարտանյութի ձեռք բերման հարցում, նպաստել գյուղատնտեսական մթերքների արտադրության ծավալների և գյուղացիական տնտեսությունների եկամուտների ավելացմանը:

2. Հայաստանի Հանրապետության գյուղատնտեսության նախարարությունը՝ պայմանագրային հիմունքներով, 1 մլրդ ՀՀ դրամ է հատկացնում մատակարարին՝ 25000 տոննա ազոտական պարարտանյութ <<Ամոնիակային սելիտրա>> (34,4% ազոտի պարոնակությամբ) ձեռք բերելու և մինչև 2012 թվականի ապրիլի 10-ը ՀՀ մարզերի հողօգտագործողներին ծրագրում ամրագրված գնով վաճառելու համար:

3. Հայաստանի Հանրապետության մարզերում պարարտանյութի վաճառքն իրականացնելու համար հիմք ընդունել մարզերում վերջին 3 տարիներին կատարված փաստացի ցանքերի և մշակվող բազամյա տնկարկների տարածությունների միջին ցուցանիշը (ըստ Հայաստանի Հանրապետության ԱՎԾ-ի տվյալների): Աղյուսակ N 1 
3.1. Աղյուսակ 1-ով հաստատված պարարտանյութը Հայաստանի Հանրապետության մարզերում ամբողջությամբ չվաճառվելու դեպքում, մարզպետը 5-օրյա ժամկետում  տեղեկատվություն է ներկայացնում Հայաստանի Հանրապետության գյուղատնտեսության նախարարություն՝ չիրացված պարարտանյութի խմբաքանակի վերաբերյալ:
3.2. Հայստանի Հանրապետության մարզերում չիրացված պարարտանյութի խմբաքանակի վերաբաշխման իրավասությունը վերապահվում է Հայաստանի Հանրապետության գյուղատնտեսության նախարարությանը:
4. Հայաստանի Հանրապետության համայնքներում պարարտանյութի վաճառքն իրականացնել համաձայն մարզպետների կողմից հաստատված ցանկերի՝ հիմք ընդունելով համայնքներում վերջին 3 տարիներին կատարված փաստացի ցանքերի և մշակվող բազամյա տնկարկների տարածությունների միջին ցուցանիշը: 

4.1. Հողօգտագործողներին վաճառվող պարարտանյութի առավելագույն քանակը սահմանել 500 կգ.

4.2. Հայաստանի Հանրապետության մարզպետները, իրենս կողմից հաստատված  ցանկերը՝ մատակարարին տրամադրելու համար, Հայաստանի Հանրապետության գյուղատնտեսության նախարարություն են ներկայացնում մինչև 2012 թվականի հունվարի 10-ը:
4.3. մարզպետների կողմից հաստատված ցանկով պարարտանյութը համայնքներում ամբողջությամբ չվաճառվելու դեպքում, 5-օրյա ժամկետում մարզպետի կողմից հաստատվում է չիրացված խմբաքանակի վերաբաշխման նոր ցանկ և ներկայացվում Հայաստանի Հանրապետության գյուղատնտեսության նախարարություն՝ մատակարարին ներկայացնելու համար:
5. Մատակարարը պարտավոր է՝

5.1.  Հայաստանի Հանրապետություն ներմուծել 25000 տոննա  ազոտական պարարտանյութ <<Ամոնիակային սելիտրա>> 34,4% ազոտի պարոնակությամբ (այսուհետ պարարտանյութ).

5.2. Պարարտանյութի վաճառքն իրականացնել 1 կիլոգրամը 120 ՀՀ դրամ արժեքով (50 կգ քաշով 1 պարկը 6000 դրամ).

5.3. պարարտանյութը համայնքներում վաճառել համաձայն մարզպետների կողմից հաստատված ցանկերի
5.4. մարզպետների կողմից հաստատված ցանկով պարարտանյութը համայնքներում ամբողջությամբ չվաճառվելու դեպքում 5-օրյա ժամկետում տեղեկացնել համապատասխան մարզպետարան չիրացված խմբաքանակի վերաբաշխման նոր ցանկ հաստատելու համար:

5.5. պարարտանյութի վաճառքն իրականացնելիս լրացնել, վավերացնել և համայնքների ղեկավարների կողմից վավերացնելուց հետո Հայաստանի Հանրապետության համապատասխան մարզպետարաններ ներկայացնել տեղեկատվություն պարարտանյութ ձեռք բերած տնտեսավարողների մասին      համաձայն   ձև N 1:
5.6. Հայաստանի Հանրապետության կառավարոթյուն ներկայացնելու համար՝ Հայաստանի Հանրապետության մարզերում 25000 տոննա պարարտանյութի վաճառքն մինչև 2012 թվականի ապրիլի 10-ը ավարտելուց հետո, տասնօրյա ժամկետում, Հայաստանի Հանրապետության գյուղա​տնտեսության նախարարություն ներկայացնել՝
5.5.1 տեղեկատվություն համաձայն ձև N 2-ի՝ Հայաստանի Հանրապետության մարզպետների և մատակարարի կողմից հաստատված, համայնքների ղեկավարների կողմից ստորագրված,

5.5.2. հաշվետվություն ծրագրի կատարման մասին:

